
Akronimu

CDD         	 Community Driven Development
EIP  	      	 Ekipa Implementasaun Programa
EJS  		 Ekipa Jestaun Suku 
EOM         	Ekipa Operasaun no Manutensaun
FDCH       	 Fundus Dezenvolvementu Capital Humano
FS            	 Fasilitador Suku 
JIS           	 Jéneru no Inkluzaun Sosial
KPA          	 Komisaun Planeamentu no Akontabilidade
MAE         	 Ministériu Administrasaun Estatál 
MIS          	 Management Information System (Sistema Jestaun 
                	 Informasaun)	
PNDS       	 Programa Nasionál Dezenvolvimentu Suku
PNDS-SP 	 Programa Apoiu PNDS 
PTK          	 Padraun Tekniku Konstrusaun 
PREB         Programa Retornu Ekonómiku Baziku

Sumariu Ezekutivu
Relatóriu ida ne’e hanesan relatóriu 10 trimestre ne’ebé kobre implementasaun atividades PNDS 
husi fulan Janeiru too Marsu 2018. Relatóriu Programa Nasionál Dezenvolvimentu Suku (PNDS) 
halo hodi submete ba iha Ministériu Administrasaun Estatál hodi aktualiza rezultadu ne’ebé mak 
atinji durante 10 trimestre tuir Planu Asaun Anual 2018 no Planu Monitorizasaun no Avaliasaun PNDS 
2018. Rezultadu implementasaun PNDS xave maka:

Progresu Ezekusaun Orsamentu PNDS  

Ba tinan 2018 Governu Timor Leste liu husi Ministériu Administrasaun Estatál aloka orsamentu rejime 
duo-décimo ba PNDS liu husi rubrika bens de servisus hamutuk $200,000.00 no gastus atinji ona 
48% ba viajen lokal, hadia ekipamentus, kumbustivel no salariu ba ajentes administrasaun publiku.

Progresu Gastus Subsidiu Operasional no Infraestrutura Suku

Progresu gastus subsídiu no infraestrutura 10 trimestre 2018 ba suku tuir faze mak hanesan tuir mai:

Progresu Fiziku

Iha 2018, projeitus PNDS 21 seidauk remata husi total projeitu 360 (faze 1 no faze 2) ne’ebé 
hahú iha tinan 2016 no kontinua iha 2017. 98.5% finaliza ona konstrusaun no halo ona enkontru 
akontabilidade final 100%.
Progresu fiziku ba uma Ofisial Polisia Suku (OPS) (uma 14) atinje ona 50% iha fin de fulan Marsu no 
suku sira hala’o ona 50% enkontru akontabilidade.

Subsidiu Infraestrutura :

Subsidiu operasional :

Treinamentu 

Durante fulan Janeiru – Marsu 2018 membru Ekipa Jestaun Suku (14) no komunidade (34) hamutuk 
nain 48 (Feto = 12, Mane = 36) tuir treinamentu PNDS. Sira partisipa iha treinamentu modulu B, F 
kona-ba kapasitasaun feto liuliu iha parte oinsá feto bele hola parte iha serbisu no foti desizaun no 
modul L konaba prosesu operasaun no manutensaun ba projeitu.
Governu Timor Leste liu husi FDCH fornese kapasitasaun ba funsionariu PNDS no komunidade 
hamutuk nain 167 (F = 98, M = 69) durante trimestre ida ne’e, no ho apoiu husi Governu Australia 
(DFAT) funsionariu nain 70 (F = 29, M = 41) mos hetan oportunidade ba treinamentu mak hanesan: 
treinamentu konaba “Diskursu Publiku” ba ema ho defisiensia, treinamentu dezenvolvimentu 
profisionál ho topiku “Mudansa Hahalok liga ba Supervizaun Suportiva” no workshop konaba “Planu 
Asaun Annual ba Jeneru no Inklusaun Sosial”. Total partisipante 237 (F = 127, M = 110).

Progresu Igualidade Jéneru no Inkluzaun Sosial (JIS)

Pontu Fokal JIS iha PNDS implementa sorumutu ho representante feto no ema ho defisiente hodi 
prepara esbosu Planu Asaun Annual PNDS 2018 - 2019 ba atividade jéneru no inklusaun sosial no 
Guia Implementasaun Jeneru no Inklusaun Sosial tuir siklu implementasaun programa PNDS.



Relatóriu 10 Trimestre | PNDS |  2018

Pagina 5HAMUTUK ITA DEZENVOLVE NASAUN

1. Introdusaun

Planu Estratejiku Dezenvolvimentu Nasionál (2011-2030) identifika prioridades dezenvolvimentu 
sosial no ekonómiku nasaun nian. Atu atinji metas planu ida ne’e, Governu Timor-Leste Dezenvolve 
Programa Nasionál Dezenvolvimentu Suku (PNDS) hodi bele aselera Dezenvolvimentu husi baze.

Iha tinan 2018 Governu Timor Leste liu husi Ministériu Administrasaun Estatál aloka orsamentu 
rejime duo-décimo ba PNDS liu husi rubrika bens de servisus hamutuk $200,000.00. Alokasaun 
ida ne’e utiliza ba atividade viajen lokal, hadia ekipamentus, kombustivel no salariu ba ajentes 
administrasaun publiku. Balun la ezekuta tamba ajente sira foun bele kontratu iha fulan Fevereriu 
no sistema aprovisionamentu seidauk hahu. Iha tinan 2018, PNDS seidauk hetan alokasaun ba 
orsamentu transferensia publiku (Osan Infraestrutura no Operasional Suku Nian). Bele hare 
esplikasaun detailu hanesan iha tabela tuir mai:

Tabela 1. Gastus Orsamentu PNDS Tuir Kategoria 10 Trimestre 2018

Atividade seluk ne’ebé mak PNDS hala’o durante 10 trimestre ne’e mak kontinua fo apoiu tékniku 
ba projeitu kontinuasaun 2017 no mos halo monitorizasaun ba implementasaun projeitu pilotu hari’i 
uma ba Ofisial Polisia Suku (OPS). PNDS mos komesa prepara prosesu pilotu ba Programa Retornu 
Ekonómiku Báziku (PREB) no projeitu fatin halimar (Playground) ba Pre-eskolar.

Fontes Informasaun Husi finansa MAE

2. Rezultadu Implementasaun PNDS 10 Trimestre 2018
PNDS iha rezultadu prinsipál 5 (hare’e anexu 1) ne’ebé mak presija atinji liu husi atividade sira 
ne’ebé mak defini husi programa. Tuir mai esplikasaun detaillu konaba rezultadu implementsaun 
husi fulan Janeiru - Marsu 2018 tuir Planu Monitorizasaun no Avaliasaun Anual PNDS.

2.1 Hametin PNDS nia Sistema, Prosesu no Prosedimentu 

Atividade 1.2: Staff PNDS Hetan Treinamentu

Iha tinan 2018, Sekretariadu Nasionál PNDS akredita ba orsamentu duodécimo ba treinamentu husi 
FDCH ho montante $15,238.00 ba fulan tolu (Janeiru, Fevereiru no Marsu 2018) ho nia objetivu 
atu hasa’e koñesimentu, abilidade no kapasidade individual hodi bele hala’o servisu ho efisiente 
no efikasia. Funsionariu PNDS no komunidade hamutuk nain 167 (F = 98, M = 69) partisipa iha 
treinamentu hirak ne’e. Detalhu kona-ba atividade deskreve iha tabela kraik ne’e:

Tabela 2. Sumariu Treinamentu Ne’ebe Finansa Husi FDCH Janeiru - Marsu 2018 

Nota: Maski Treinamentu no. 3 hala’o iha Dia 2 - 5 Abril 2018, maibe Treinamentu Refere Uza Orsamentu Duo-décimo Fulan Marsu 
Nian.

Iha 10 trimestre 2018, PNDS mos hetan apoiu husi Governu Australia hodi kontinua fo kapasitasaun 
ba funsionáriu PNDS hamutuk ema 70 (Feto = 29, Mane = 41) ho nia area spesifikasaun treinamentu 
mak hanesan: treinamentu konaba “Diskursu Publiku” ba ema ho defisiensia, treinamentu 
dezenvolvimentu profisionál ho topiku “Mudansa Hahalok liga ba Supervizaun Suportiva” no 
workshop konaba “Planu Asaun Anual ba Jéneru no Inklusaun Sosial”.

Treinamentu Dezenvolvimentu Profisional ba Jerente PNDS. 

Atividade 1.3: Rejistu no Rezolve Keixa 

PNDS liu husi Ekipa Jestaun Keixa iha Sekretariadu PNDS Nasionál la simu keixa foun durante 10 

trimestre 2018 atu rezolve.

Sistema Jestaun Informasaun (MIS) PNDS

Hodi monitoriza didiak dadus PNDS, PNDS kria ona Sistema Jestaun Informasaun (MIS). Iha 2017 
sistema halo ona instalasaun ba 13 Munisipius no ekipa MIS Munisipiu hatama ona dadus sosial, 
finansas no tekniku fulan-fulan. Iha 10 trimestre 2018 ekipa Nasionál kompostu husi sosial, finansa 
no enjineiru kontinua fo apoiu ba nivel munisipiu inklui halo monitorizasaun atu kompleta liu tan 
dadus sira ne’ebé seidauk hatama iha sistema.

Ekipa Sosial no Finansa Husi PNDS Nasional fo Apoiu Dados MIS iha Munisipiu Covalima.

2.2 Hasa’e Partisipasaun no Kapasitasaun Komunidade Sira  

Atividade 2.1: Kapasitasaun ba Membrus Ekipa Jestaun Suku no Komunidade

Formasaun no kapasitasaun ba iha Ekipa Jestaun Suku kontinua hala’o husi ekipa PNDS ba membru 
EJS sira. Treinamentu ida ne’e hala’o atu aumenta kapasidade EJS iha area planeamentu, jestaun, 
konstrusaun, inklusaun sosial, finansas, operasaun no manutensaun (modul A-L).

Durante fulan Janeiru – Marsu 2018 membru Ekipa Jestaun Suku (14) no komunidade (34) hamutuk 
nain 48 (Feto = 12, Mane = 36) tuir treinamentu PNDS. Sira partisipa iha treinamentu modulu B, F no 
L kona-ba kapasitasaun feto (Inklusaun Sosial) no prosesu operasaun no manutensaun ba projeitu.

Atividade 2.2: Partisipasaun Feto iha Atividade PNDS 

Durante Janeiru – Marsu 2018 ema nain 941 partisipa iha atividade PNDS iha nivel suku, liu-liu 
atividade enkontru akontabilidade final. Husi total partisipante ne’e, 275 ka 29% mak Feto.

Partisipasaun Feto iha Atividade Enkontru Akontabilidade Final 100%.

2.3 Infraestrutura ho Kualidade Di’ak Hari’i no Mantein Ona Husi Komunidade

Atividade 3.1: Kualidade Tekniku Projeitu PNDS

Iha 10 trimestre 2018, PNDS la implementa estudu kona-ba avaliasaun tekniku. Estudu ida ne’e so 
implementa kada tinan rua. Hodi kontinua asegura kualidade tekniku projeitu, ekipa PNDS iha nivel 
Nasionál no munisipiu fo asistensia tekniku regular ba komunidade sira.

Iha fulan Marsu 2018, progresu fiziku ba projeitu faze I siklu 2 atinji ona 98% no faze II siklu 2 atinji 
ona 99%. Projeitu 19 maka iha prosesa finalizasaun, projeitu 2 maka kansela tamba dezastre naturál 
no mudansa klimatika. Ekipa PNDS kontinua esforsa a’an hodi ajuda komunidade sira atu finaliza 
sira nia projeitu.

Atividade 3.2: Monitorizasaun no Supervisaun ba Projeitu PNDS
PNDS halo monitorizasaun ba 30 projeitu husi faze I no faze II, no 14 projeitu OPS durante trimestre 
ida ne’e

Ekipa PNDS halo Monitorizasaun ba Kualidade Projeitu PNDS iha Suku Bandudato Munisipiu Aileu.

Ekipa Halo Monitorizasaun ba Kualidade Projeitu PNDS Be’e Mos iha Suku Trilolo Munisipiu Lautem.

2.4 Hametin Kordenasaun no Komunikasaun

Atividade 4.1: Enkontru Kordenasaun External         
•	 PNDS no FDCH 

Enkontru PNDS no FDCH iha Sekretariadu Nasional PNDS.

Ekipa PNDS no FDCH halo sorumutu atu verifika rezultadu provizoria husi atividade tinan 2016 
konaba Levantamentu Dadus Rekursus Humanu ba iha Munisipius hotu. Alende ne’e, ekipa husi 
ST-FDCH ho pontu fokal husi PNDS ba FDCH sei destaka iha Munisipius atu halo konsultasaun ka 
defini prioridade ba formasaun rekursus humanu bazeia ba potensialidade Munisipiu ida-idak.

Ekipa Enjineiru Nasionál PNDS kontinua hasoru bebeik ho Direção Nasionál Serviços de Agua 
(DNSA) atu finaliza Padraun Tekniku Konstrusaun (PTK) Nasional ba Fornesimentu Bee. Dezenhu 
tekniku no espesifikasaun tekniku finaliza tiha ona no hein prosesu aprovasaun final.

•	 Enkontru PNDS no DNSA 

Enkontru Hamutuk PNDS no DNSA iha Sekretariadu Nasional PNDS.

Enkontru kordenasaun Sekretariadu Tekniku Nasionál PNDS realiza iha fulan Janeiru ho objetivu: 
atu hetan lisaun aprendizajen husi implementasaun PNDS tinan 2017, hamosu estratejia ba Muni-
sipiu, nomos reve rezultadu husi implementasaun projeitu hari’i uma OPS. Enkontru ne’e partisipa 
husi Diretora PNDS, Xefe Unidade sira, Diretor Delegasaun 12 Munisipiu no RAEOA, funsionariu 
PNDS no parseiru husi Programa Apoiu PNDS (PNDS- SP). Total partisipante hamutuk 120.

Atividade 4.2: Enkontru Kordenasaun Internal 

Enkontru Kordenasaun Nasional PNDS.

2.5 Igualidade Jéneru no Inkluzaun Sosial (JIS) Integradu iha PNDS

Atividade 5.1: Planu Asaun Anual JIS (Jéneru no Inkluzaun Sosial)     
PNDS tau Jéneru no Inkluzaun Sosial (JIS) hanesan prinsípiu importante ida iha implementasaun 
programa iha terenu atu garante partisipasaun ema hotu - feto, mane no ema ho defisiente.
Tinan-tinan Pontu Fokal JIS PNDS sira halibur hamutuk atu dezenvolve sira nia planu asaun anual.
Iha fulan Marsu 2018 PNDS halo workshop ida atu rona hamutuk no explora kle’an liu tan hanoin no 
esperensia husi Pontu Fokal JIS, Ekipa Jestaun Suku feto no ema ho defisiente sira atu bele inklui 
iha Planu Asaun Anual Jéneru no Inkluzaun Sosial (PAAJIS) tinan 2018 - 2019 nian.

Partisipante husi workshop ne’e identifika asaun importante ba PNDS atu implementa iha tinan ida 
ne’e hodi apoiu partisipasaun feto no ema ho defisiensia kontinua hasae iha programa. Grupo ne’e 
mos fo sira nia kontribuisaun ba esbosu Matadalan (Guia) Implementasaun Jéneru no Inkluzaun 
Sosial tuir Siklu PNDS. Ema nain 50 mai husi Munisípiu 12 no RAEOA hodi partisipa iha atividade 
ne’e.

Pontu Fokal JIS PNDS Hamutuk ho Reprezentante feto no Ema ho Difisiensia komunidade Prepara PNDS nia Planu Asaun Annual 
JIS ba Tinan 2018. 

2.6 Atividade Adisional
2.6.1 Programa Retornu Ekonómiku Báziku (PREB)
Atividade suku vizita malu ba pilotu programa retornu ekonómiku báziku sai hanesan estudus 
komparativus ne’ebé hala’o iha nivel suku. Objetivu husi vizita ne’e hodi grupo komunidade husi 
suku 3 (benefisariu ba projeitu pilotu PREB) bele observa no aprende lisaun foun husi grupo seluk 
iha Munisípiu Bobonaro ne’ebé hala’o kna’ar relasiona ho seitor agrikultura no iha ona esperensia 
no pratika mekanizmu agrikultura modernu ba sira nia natar no to’os.

Partisipante ba suku vizita malu maka grupo alvu pilotu PREB : grupo irigasaun Suku Lalawa  
Munisípiu Covalima, grupo irigasaun Suku Laubuno - Munisípiu Ermera no grupo lutu proteje to’os 
Suku Vaviquinia - Munisípiu Liquisa. Diretora PNDS Nasionál, Diretor Delegasaun PNDS Munisípiu 
Covalima, Ermera no Liquisa, Xefe Suku no Aldeia sira no reprezentante husi Ministeriu Agrikultura 
Nasionál no Munisipiu mos partisipa.

Depois de atividade suku vizita malu iha Bobonaro, ekipa PNDS halo enkontru planeamentu 
‘Metaplan’ ba grupo alvu tolu sira no sira nia komunidade iha sira nia Suku.

Atividade Suku Vizita Malu Aprende Kona-ba Metode  Kuda Modo iha Aldeia Moleana, Suku Ritabou, Munisipiu Bobonaro.

Atividade Suku Vizita Malu Aprende Kona-ba Hakiak Ikan iha Aldeia Manapa, Suku Ritabou, Munisipiu Bobonaro.

Iha tinan 2017 Ministériu Administrasaun Estatál ho Ministériu Interior asina akordu ho kooperasaun 
husi Governu Nova Zelandia hodi implementa projeitu pilotu Uma ba Ofisial Polisia Suku (OPS) 
hamutuk 14 iha suku, iha 12 Munisipius no RAEOA. Konstrusaun komesa iha tinan 2017. Iha 10 

trimestre konstrusaun uma OPS atinje ona 50% ba progresu fíziku no suku hala’o ona 50% enkontru 
akontabilidade.

2.6.2 Uma ba Ofisial Polisia Suku (OPS)

Uma OPS iha Suku Ouges, Munisipiu Covalima.

Uma OPS iha Suku Batugade, Posto Administrativu Balibo, Munisipiu Bobonaro.

Iha tinan 2016 realiza asina ba akordu entre Ministériu Administrasaun Estatál ho Ministériu 
Edukasaun ho kooperasaun husi Governu Nova Zelandia hodi implementa projeitu pilotu ba fatin 
halimar (playgrounds) iha Pre-Eskolar 150. Iha trimestre ida ne’e PNDS halo enkontru koordensaun 
ho Governu Nova Zelandia hodi prepara planu implementasaun detalhu ba atividade ida ne’e. 
Dezenhu tekniku finaliza tiha ona. Pilotu ne’e se hahu iha fulan Junhu 2018.

2.6.3 Fatin Halimar (Playgrounds)

2.6.4 Peskiza 

Ho apoiu husi Governu Australia, PNDS komesa halo avaliasaun intensivu ba operasaun no 
manutensaun (O&M) projeitus hotu ne’ebe kompleta ona iha siklu dahuluk. Avaliasaun ida ne’e 
komesa iha fulan Marsu 2018 hodi bele hetan komprensaun diak liu konaba situasaun atual O&M 
ba projetu liu 800 ne’ebé komunidade estabelese ona husi subsidiu PNDS. Avaliasaun ida ne’e 
sei haree liu ba seitór tolu hanesan be’e mos no saneamentu, estrada rural no sistema irigasaun. 
Avaliasaun ida ne’e uza metode rua: 1) observasaun projeitu no 2) intervista ho benefisariu sira (uza 
survei elektroniku).
Durante trimestre ida ne’e, ekipa avaliasaun sira avalia ona projeitu 257 husi Munisipiu Baucau, 
Covalima, Dili no Viqueque.

Avaliasaun ba Operasaun & Manutensaun Projeitu PNDS

Avaliasaun O&M ba Sistema Be’e Mos iha Suku Vessoru.

Enkontru Kona-ba Oinsa Uza Survei Elektroniku Hodi Intervista Benefisariu ba Avaliasaun. 

3. Konklusaun
Relatóriu ida ne’e aktualiza liu ba rezultadu implementasaun PNDS ne’ebé kobre fulan Janeiru- 
Marsu 2018 uza orsamentu Duodécimo. Ba 10 trimestre ida ne’e hanesan periodu ba finalizasaun 
projeitu Faze I siklus 2 no Faze II siklus 2, kontinua monitor projeitu pilotu hari uma OPS, komesa 
atividade pilotu ba Programa Retornu Ekonómiku Báziku no reativa dialogu kona-ba projeitu pilotu 
fatin halimar ba pre-eskolar.

Rezultadu Implementasaun PNDS Durante Periodu Ida Ne’e Konklui Katak:

•	 Gastus orsamentu duodécimo hamutuk $96,119.75 ou atinji ona 48%;
•	 Projetus kontinuasaun husi 2017 progresu fiziku atinji ona 98.5% no sei finaliza
     projetus iha segundo trimester;
•	 Fo kapisitasaun ba funsionáriu 237, feto 127 no mane 110 ho apoiu husi FDCH (ema
      nain 167), no Governu Australia (ema nain 70);
•	 Halo monitorizasaun ba 13 Munisipiu hodi ajuda no hatama dados PNDS iha MIS;
•	 Membru EJS 14 no komunidade 34 (feto 12, mane 36) partisipa iha treinamentu
     suku husi Fasilitador PNDS;
•	 Halo monitorizasaun ba projeitu PNDS 30 no uma OPS 14;
•	 Kontinua halo enkontru koordenasaun ho seitor sira liu-liu DNSA hodi finaliza
     Padraun Tekniku Konstrusaun Fornesimentu Bee;
•	 Dezenvolve esbosu Planu Asaun Anual Jéneru no Inkluzaun Sosiál 2018-19;
•	 Komesa implementasaun atividade pilotu ba PREB;
•	 Komesa peskiza kona-ba Operasaun no Manutensaun projeitu PNDS.

PNDS kontinua hadia kualidade implementasaun programa hodi bele responde ba nesesidade 
báziku komunidade hodi bele aselera dezenvolvimentu inklusivu iha suku hotu.

Planu 20  Trimestre (Abril - Junhu 2018)

4. Aneksu
1) Relatóriu Finansa
2) Planu Monitorizasaun & Avaliasaun PNDS 2018 
3) Relatóriu Planu Asaun Anual 10 Trimestre 2018

Anexu 2: Planu Monitorizasaun & Avaliasaun PNDS 2018

Anexu 3: Relatório Planu Asaun Anual 10 Trimestre 2018

